EROSKETA ETA HORNIKUNTZA POLITIKA, 2003. URTEA

Erosketa eta Hornikuntza Sailak 2003. urterako dituen estrategiak bat datoz [XXX](e)k ekitaldia definitzeko aukeratu duen lemarekin: “KOSTUAREN URTEA”
Kostua nola sortzen den jakitearen ikuspuntutik ulertu behar da, zertarako den beharrezkoa eta bezeroak egiten duen balorazioarekin kontrastatuz, zein kostu murriztu behar den jakin eta gero hala egiteko.

[XXX](e)k alferrikakotzat hartzen diren kostuetan ere eragin behar du, hala nola: hornitzaileek eta sailak sortutako Kalitaterik Gabeko Kostuetan, erabilgaitzetan, biltegietako stocketan, falta diren piezek sortutako kostuetan eta saileko administrazio kostuetan. Horiek guztiak nabarmen murriztu behar dira, gero eta eraginkorrago izan nahi badugu.

[XXX](e)k makinaren hasieran piezarik falta ez izateaz gain, hornikuntzen Lead- -Time-a  nabarmen murrizteko premia du.

[XXX](e)k badaki enpresaren helburu hauek ez direla lortuko hornitzaile garrantzitsuenak gure produkzio-sisteman integratuta egotea lortzen ez badugu: produktuaren garapenetik hasi eta gure makinaren bermearen bukaerara arte. Horretarako estrategikotzat definitutako hornitzaileekiko harremanak sakondu egin behar ditugu eta harreman mota hori hasi beste hornitzaile interesgarriekin.

Oso garrantzitsua da [XXX](e)k datozen urteetan izan nahi dituen hornitzaileak aukeratzen jarraitzea ere eta negozioaren bolumena eta harreman teknikoa handitzea. Horretarako beharrezkoa da hornitzaile-kopurua murrizteko estrategiarekin jarraitzea.

Estrategia horiek guztiak bilduta eta [XXX] eta bere hornitzaile integratu garrantzitsuenen arteko lotura sendotu nahian, epe luzera harreman hori finkatuko duten kontratuzko akordioak jarri nahi dira martxan, alde bietatik helburu eta konpromisoak zehaztuta.

Eta horrek guztiak funtziona dezan, beharrezko dugu [XXX](e)ko pertsonek euren trebetasunak eta ezagupenak handitzea eta, horretarako, eraginkorrago izateko asmoarekin, guztiok  Prestakuntza Plan garrantzitsu batean sartzea.

Bergara, 2003ko urtarrilaren 27a.
